Зырян ауданында
2018 жылғы 12 шілде                                        Шығыс Қазақстан облысы

Депутат С.Абдрахмановтың Зырян ауданының инсульттік орталығында тұрғындармен кездесуінде Елбасының Қазақстан халқына Жолдауында қойылған міндеттер төңірегінде, соның ішінде денсаулық сақтау, халыққа медициналық көмек көрсету мәселелері көтерілді. 

Бүгінде инсульт әлемдегі халықтың өмірі мен денсаулығына қауіп төндіретін проблема болуда. Инсульт Қазақстанда да өзекті мәселенің бірі болып табылады. Шығыс Қазақстан облысының басшылығымен жіті инсультті басқарудың біріктірілген моделін енгізу бастамасы қабылданған. Зырян ауданында инсульт орталығын ашу өңір жұртшылығына мамандандырылған неврологиялық көмекті жақындату, науқастарды тасымалдауда асқынушылықтарды болдырмау, шұғыл және профилактикалық көмекті оңтайландыру қажеттігінен туындаған. 

Сонымен қатар сапалы диагностика жасау, неврологиялық науқастарға көрсетілетін медициналық көмек көлемін ұлғайту үшін орталықты қазіргі заманғы медициналық жабдықпен жарақтандыру шаралары көзделген. Инсульттік орталық Зырян, Қатонқарағай және Күршім аудандарына қызмет көрсететін болады. 
Медициналық ұйымның ұжымымен кездесуде Елбасының «Төртінші өнеркәсіптік революция жағдайындағы дамудың жаңа мүмкіндіктері» атты Жолдауында қойылған міндеттер төңірегінде медициналық көмек көрсетуді жетілдіру және халықтың денсаулығын жақсарту шаралары туралы айтылды.  

